Рәхмәт сиңа, әнием!
(Сыйныфтан тыш чара)

Алсу ГЫЙНИЯТУЛЛИНА,
педагог-оештыручы
Сәхнәдә ут сүнә. «Сәлам сиңа, әнием» җырының көе яңгырый. Прожектор хат язучы, төрле позада утырган балаларны яктырта (текстын алып баручы укый).

1 бала:

Кил син безгә, әни, бөтенләйгә, Бер кайгысыз, рәхәт торырсың,

Өебезнең күрке булырсың.

2 бала:

Син безгә кил, әни!

Бу дөньяның ожмахында гомер итәбез.      

Киләм дисәң, шушы сәгатьтә ук 
Алыр очен  кайтып житэбез.

3 бала:

И шатланыр идек, әни әгәр, 
Килер ризалыгың белдерсәң.
Түп-түгәрәк бәхетебез безнең
Тулып ташыр иде син килсәң.
4 бала:

Көн туды исә сине көтәбез,
Ник килмисең инде, әни ник килмисең?

А.б.: 

4 баласы шундый хат язды, өзелеп-өзелеп сагынып ананы. 
Шушы сүзләр булды ананың 4 балага язган җавабы. 
(Прожектор ана образын яктырта), көй яңгырый , ана балаларына язган хатны укый.

Ана:

1. Бара алмыйм сезгә, балаларым,
Сагынсагыз кайтып күрегез,

Ана күңеле ераклыкны белми, 
Тоеп яшим сезнен хәлләрне,

2. Кирәклекне сизсәм,

Үзем барырмын мин, 
Көтеп тормам сезнең хәбәрне. 
Китә алмыйм бүген...
3.Әгәр китсәм, мәрхүм әткәегез 
Кайтып керер сыман.
Мине таба алмый бер ялгызы,
Боегып йөрер сыман.

4. Чит нигездә сагыну авырлыгы,
Ныграк сизелер сыман.
Туган нигез белән бәйләп торган

Җепләр өзелер сыман.

Яудан кайтмый калган зур улым да

Кайтып җитәр сыман.

5. Туган нигез хәтерләтә мина,

Сезнең бергә чакны.

Туган нигез сезнең һәр адымын

Истәлеген саклый.

6. Нигез ташлап китү авыр миңа.
Кем белми сон аны кайсыгыз?

Сез үзегез җыелып кайтыгыз.

Мин сорамыйм сездән артыгын,
Сез тоярсыз кайту шатлыгын.

А.б.:
Ана, ана!

Син куш йөрәкледер, 

Кәүсәр сеңгән синең  күңелгә.
Баштан сыйпап бер елмайдың исә,
Бөтен дөнья ямьгә күмелә.

Ана булу - изгелекнең таҗы,
Дөньяда иң олы дәрәҗә. 

Ана кеше һәрбер баласының
Бәхетенә ача тәрәзә.

А.б.: Хәерле кич, хөрмәтле әниләр, кадерле укытучылар, килгән кунаклар! 28 ноябрь көне " әниләр көне " бәйрәме. Кадерле әниләр, дәү әниләр! Сезне якынлашып килүче Әниләр бәйрәме белән тәбрик итәбез. Сез - безнең яклаучыбыз, саклаучыбыз, барыр юлыбызны яктыртып торучы мәңге сүрелмәс кояшыбыз. Сез булган җирдә ризык бар, җылы бар. Бердәнбер иң кадерле, иң хөрмәтле, иң якын кешеләребез - Әниләр! Балаларыгыз турында гел яхшы сүзләр генә ишетеп яшәргә язсын Сезгә! Без бит беләбез: әниләр өчен моңардан да зуррак бәхет юк! Матур булсын, котлы булсын бәйрәмегез!

А.б.: Сезнең барыгызны да бәйрәм белән тәбрик итәбез. Озын гомер, ныклы сәламәтлек, тыныч матур тормыш, шатлык, гаилә бәхете телибез. (Җыр)
А.б.:  Бар хәстәрем, бар хәсрәтем балам өчен. 

Хөрмәтем дә, хезмәтем дә балам өчен. 

Үкенүләр, үтенүләр балам өчен. 

Тынгысыз көн, йокысыз төн балам өчен.

А.б.:   Ана күңеле мәңге күләгәсез, Ана күңеле мәңге бозланмый. Кирәк икән ул баласы өчен яшьлеген дә, саулыгын да, гомерен дә хәтта кызганмый. Шушы шигырь юлларын дәлилләп, сезнен өчен «Ана йөрәге» исемле риваять сөйләп китәбез. Рәхим итеп тыңлагыз.

А.б.: Әйе, туган телебездә «Әни!», дип әйтү - нинди бәхет! Якты дөньяга аваз салган көннән башлап, безнең янда иң якын кешеләребез-әниләребез була. Алар безгә җан җылысы, ана мәхәббәте бирә, беренче адымнарыбызны алар ярдәмендә ясыйбыз. Әни, хатын-кыз белән бәйле бәйрәмнәребез бик күп безнең.

8 март - Халыкара хатын-кызлар көне 

15 май - Халыкара гаилә көне 

28 май - Халыкара хатын-кызлар бердәмлеге көне

25 октябрь - Халыкара хатын-кызларның тынычлык өчен көрәш көне

20 ноябрь - Халыкара балаларны яклау көне 

27 ноябрь - Әниләр көне

А.Б.: Әйе, әниләребез бала үстереп, тәрбияләп кенә калмыйлар. Алар дөньяны үзгәртүдә, җәмгыятьне төзүдә дә актив катнашалар. Шушы урында сүзне бәйрәмебез кунагы, районыбызның опека һәм попечительлек бүлеге баш белгече Гатауллина Рәхимә Минтаһир кызына бирәсебез килә. Рәхим итегез, Рәхимә Минтаһировна!

А.б.: Рәхмәт сезгә, Рәхимә ханым. (Бию)
А.б.: Әни – җирдә ин газиз, якын кеше. Чөнки ул сине тудырган, күкрәк сөтен имезгән, беренче елмаюыңны күреп елмайган.

Ана назын тоеп яшәү үзе бәхет бит ул. Баланың төп таянычы-аның әнисе. Бала шуны тоеп үсә, үз анасын хөрмәт итәргә өйрәнә. Әниләребезнең хәер-фатихасыннан чыгарга безнең хакыбыз юк. Без ана хакын хакларга тиеш. Әниләрне хөкүмәт тарафыннан да зурлыйлар, хөрмәтлиләр. Шулай да Ана медале белән бүләкләнүче әниләребез бик куп тугел әле. Менә безнең арабызда бала тәрбияләп үстерүче Ана медаленә лаек булган әниебез бар. Ул - Шакирова Рәвилә  Рафисовна. Әйдәгез әле, сәхнәбез түренә рәхим итегез, 6 бала тәрбияләп үстерү сезгә ничек бирелә, шул хакта сөйләп китегез әле.

Рәвилә  Рафис кызы  чыгышы.

А.б.:  Рәхмәт сезгә, Рәвилә ханым. Киләчәктә дә хөрмәтле, кадерле әни булып, кайгы-хәсрәт күрмичә  яшәргә язсын сезгә. (Җыр)
А.б.:  Әниләр турында сүз башлаганда, иң элек туып-үскән йорт, чәчәкле-чирәмле ишек алды, капка төбендәге киң ябалдашлы тупыл агачы, дәү әниебез дә искә төшә. Туган йорт, туган туфрак һәм әни, дәү әни! Ә алар - берни белән дә тиңли алмаслык газиз, бердәнбер кадерле затлар.

Бүген бездә кунакта оныклары белем  алучы әбиләребез дә бар. Шуларның берничәсенә сүз бирик әле. Рәхим итегез. Кадерле, дәү әниләребез! Сез безнең кебек чакта нинди идегез, нинди эшләр башкардыгыз, нинди уеннар уйнадыгыз, ничек яшәдегез - шул турыда сөйләгез әле.

1. Оныкларыгыз шуклыклары сезнең балачак вакытыгызга охшаганмы?

Балачагыгызда булып истә калган иң кызыклы вакыйга.

Тормышыгызда иң бәхетле минутларыгыз.

Балачактагы иң зур хыялыгыз нинди иде һәм ул тормышка аштымы?

А.б.: Кадерле дәү әниләребез, сезнең арада оста җырлаучылар да бар, бәлки сез безгә берәр җырыгызны бүләк итәрсез? (Җыр: “Олы юлның тузаны”)
3 укучы чыга, шигырь сөйлиләр  (Ф.Яруллин. “ Кем гаепле?”,   «Шунысы начар»  ) 
Күренеш: “Әни дә кайтты”

А.б.:

Чәчәкләрдән җем-җем итеп 

Якты нурлар бөркелә. 

Бүген минем дә әнкәмә 

Рәхмәт әйтәсем килә.

- миңа гомер биргән өчен,

- кадерләп үстергән өчен,

- назлы карашлары өчен,

- йөрәк җылылары өчен, барысы, барысы, барысы өчен

Рәхмәт сиңа, сөенечем. 

Котлы булсын бәйрәмнәрең, 

Рәхмәт сиңа, бөек Кешем!

Шушының белән бәйрәмебез тәмам. Барыгызга да сәламәтлек, шатлык, бәхет теләп калабыз.        

